
ᐁᔑᓂᑲᑌᐠ  

ᑳᐃᔑᐅᓀᐣᒋᑲᑌᐠ ᑫᐃᔑᐊᐣᒋᒋᑲᑌᐠ ᐅᐦᐅᐁᐧ Far North Act, 2010 (ᑭᒋ ᑭᐁᐧᑎᓄᐣᐠ ᐃᓇᑯᓂᑲᐣ 2010) 
 

ᑳᑭᔑᐅᓀᐣᒋᑲᑌᐠ ᐃᐧᐣᑕᒪᑫᐃᐧᐣ  

ᑭᓇᑲᒋᑐᒥᐣ ᑲᑭᓇ ᐃᑭᑐᐃᐧᓇᐣ ᑲᑭᑌᐱᓇᒪᐣᑭᐣ ᒥᓇ ᑖᓂᒪᒋᑐᒥᐣ ᒋᒪᒥᓄᐣᓯᓇᐦᐃᑲᑌᑭᐣ ᑲᑭᓇᒋᑲᓂᐊᐧᐣᐠ ᐃᐦᐃᐁᐧ  

Far North Act, 2010 ᒋᐅᐣᒋ ᑲᓑᑭᒋᑲᑌᐠ ᐄᐧᑕᓄᑭᒥᑎᐃᐧᐣ ᐅᐣᑕᕒᐃᔪ ᒥᓇ ᐊᓂᔑᓂᓂᐊᐧᐠ ᐅᐣᒋ ᐊᐦᑭᐤ 

ᑲᐃᓇᐸᒋᒋᑲᑌᐠ ᐅᓇᒋᑫᐃᐧᐣ, ᒋᒪᒥᓄᓯᓇᐦᐃᑲᑌᐠ ᑲᔦᒪ ᒋᑭᓑᑭᓂᑲᑌᐠ ᑲᐃᓇᓯᓇᐦᐃᑲᑌᐠ ᒣᑲᐧᐨ ᒋᓇᑲᓑᑭᑫᒪᑲᐣᐠ 

ᔓᓂᔭᐃᐧ ᒪᒋᑕᐃᐧᐣ, ᒥᓇ ᒋᑲᓇᐁᐧᐣᒋᑲᑌᐠ ᒪᒪᐤ ᐊᐦᑭᐤ ᑲᐃᓇᐸᒋᒋᑲᑌᐠ ᐅᓇᒋᑫᐃᐧᐣ ᐅᐣᒋ ᑲᑭᓇ ᐊᓂᔑᓂᓂᐊᐠ 

ᐃᐦᐃᒪ ᑭᒋ ᑭᐁᐧᑎᓄᐣᐠ.   

  

ᐅᓀᐣᒋᑫᐃᐧᐣ ᑲᑭᓇᒋᑲᑌᐠ 

ᐅᐣᑌᕒᐃᔪ ᑭᒋᑭᐁᐧᑎᓄᐣᐠ ᐃᓇᑯᓂᑫᐃᐧᐣ 

ᐅᐦᐅᐁᐧ Far North Act, 2010 ᑭᒪᑕᓄᑭᒪᑲᐣ ᒣᑲᐧᐨ ᒐᓂᐁᐧᕒᐃ 31, 2011. ᑲᐃᓇᑌᐠ ᐃᐦᐃᐁᐧ ᐃᓇᑯᓂᑫᐃᐧᐣ 

ᑭᓇᒋᑲᑌ ᒋᓯᓭᐠ  ᑕᔑᑫᐃᐧᓇᐣ ᒋᐅᓀᐣᑕᒧᐊᐧᐨ ᐊᐦᑭᐤ ᑲᐃᓇᐸᒋᒋᑲᑌᐠ ᐅᓇᒋᑫᐃᐧᐣ ᐃᐦᐃᒪ ᑭᒋᑭᐁᐧᑎᓄᐣᐠ ᐅᐣᒋ:    

• ᑭᔑᐅᓇᒋᑲᓂᐊᐧᐣ ᒪᒪᐤ ᐅᓇᒋᑫᐃᐧᐣ ᐊᓄᑭᐃᐧᐣ ᒋᐃᐧᒋᐃᐧᑎᐊᐧᐨ ᐊᓂᔑᓂᓂᐊᐧᐠᑭᒋᑭᐁᐧᑎᓄᐣᐠ ᒥᓇ 

ᐅᐣᑌᕒᐃᔪ;   

• ᐃᐧᒋᐦᐃᐁᐧᒪᑲᐣ ᐊᐦᑭᑲᐣᐠ ᑲᑖᑲᐧᑭᐣ, ᐱᐊᑎᓯᐃᐧᐣ ᒥᓇ ᔓᓂᔭᐃᐧ ᒪᒋᑕᐃᐧᓇᐣ ᑫᑲᑫᐧᑌᐱᓂᑲᑌᑭᐣ ᐅᐣᒋ ᐊᐦᑭᐤ 

ᑲᐃᓇᐸᒋᒋᑲᑌᐠ ᐅᓇᒋᑫᐃᐧᐣ ᐅᐣᒋ ᑲᑭᓇ ᐃᓂᓂᐊᐧᐠ ᐅᐦᐅᒪ ᐅᐣᑌᕒᐃᔪ; ᒥᓇ, 

• ᒋᑐᒋᑲᑌᐠ ᐅᐦᐅᐁᐧ ᒋᓇᑲᒋᒋᑲᑌᐠ ᑲᐃᔑᓂᓯᑕᐃᐧᓂᑲᑌᑭᐣ ᒥᓇ ᐁᑭᒋᓇᑭᒋᑲᑌᑭᐣ ᑲᐃᓇᑌᑭᐣ ᐊᓂᔑᓂᓂ 

ᒥᓇ ᑎᕒᐃᑎ ᒥᓂᑯᐃᐧᓇᐣ ᐃᐦᐃᒪ ᐸᑫᐱᐦᐃᑲᐣ 35 ᑲᐃᔑᒪᓯᓇᐦᐃᑲᑌᐠ ᑲᓇᑕ ᑭᒋᓇᑯᓂᑲᐣ, 1982, 

ᐁᑖᑯᓯᒋᑲᑌᐠ ᐊᓄᑭᐃᐧᐣ ᒋᐃᐧᑕᒪᑫᓇᓂᐊᐧᐠ.  

ᑲᑭᔑᐊᐣᒋᒋᑲᑌᐠ ᑭᒋᑭᐁᐧᑎᓄᐣᐠ ᐃᓇᑯᓂᑫᐃᐧᐣ 

ᒣᑲᐧᐨ ᑎᓭᒼᐳᕒ 9, 2021, ᐅᓄᐁᐧᓂᐊᐧᐣ ᑲᑭᔑᐊᐣᒋᒋᑲᑌᐠ ᐃᐦᐃᐁᐧ Far North Act, 2010 ᑭᔕᐳᓂᑲᑌ 

ᑲᐃᔑᒪᓯᓇᐦᐃᑲᑌᐠ 10 ᐅᐣᒋ ᐅᓀᐣᒋᑫᐃᐧᐣ 43, ᐃᐦᐃᐁᐧ ᑲᐅᔑᒋᑲᑌᐠ ᐅᐣᑌᕒᐃᔪ ᐃᓇᑯᓂᑫᐃᐧᐣ (ᒣᑎᓂᑫᐃᐧᐣ 

ᓇᑲᒋᒋᑫᐃᐧᐣ) 2021. ᐅᓄᐁᐧᓂᐊᐧᐣ ᑲᐃᔑᐊᐣᑕᒋᑲᓂᐊᐧᐠ ᒋᔑᒪᒋᑕᓂᐊᐧᐠ ᐃᐧᑕᓄᑭᒥᑎᐃᐧᐣ ᐅᐣᒋ ᐅᐣᑌᕒᐃᔪ ᒥᓇ 

ᐊᓂᔑᓂᓂᐊᐧᐠ ᐅᐣᒋ ᐊᐦᑭᐤ ᑲᐃᓇᐸᒋᒋᑲᑌᐠ ᐅᓇᒋᑫᐃᐧᐣ ᒥᓇ ᒋᐅᐣᒋᓯᓭᐠ ᔓᓂᔭ ᒪᒋᑕᐃᐧᓇᐣ ᒋᒪᒋᑭᑭᐣ 

ᑭᒋᑭᐁᐧᑎᓄᐣᐠ ᒣᑲᐧᐨ ᒋᒪᓇᒋᒋᑲᑌᑭᐣ ᐊᓂᔑᓂᓂᐤ ᐃᓇᑎᓯᐃᐧᐣ ᒥᓇ ᐊᐦᑭᑲᐣᐠ ᑲᑕᑲᐧᑭᐣ ᒋᒪᓇᒋᒋᑲᑌᑭᐣ.  

 

1. ᑲᑲᑫᐧᑌᐱᓂᑲᑌᐠ 2 ᐃᐦᐃᒪ ᑲᐯᑫᐱᐦᐃᑲᑌᐠ 5 ᑭ ᐊᐣᒋᒪᓯᓇᐦᐃᑲ: 

o ᒋᑭᓑᑭᓂᑲᑌᐠ ᑲᐃᔑᐱᐦᐃᑲᑌᐠ ᒋᒪᓇᒋᒋᑲᑌᐠ 225,000 ᑲᑲᑭᑎᐹᐦᐊᑲᐣ ᐊᐦᑭ ᑭᒋᑭᐁᐧᑎᓄᐣᐠ 

ᑲᐃᔑᓴᑭᓯᒋᑲᑌᐠ ᑲᒪᓇᒋᒋᑲᑌᐠ ᐊᐦᑭᐣ; ᒥᓇ 

o ᒋᐹᔭᑌᐱᐦᐃᑲᑌᐠ ᑲᐃᓇᑭᒋᑲᑌᑭᐣ ᑫᒪᓇᒋᒋᑲᑌᑭᐣ ᐊᐦᑭᐣ ᐊᓂᔑᓂᓂ ᐅᑕᐦᑭᒼ ᑲᐃᓇᐸᒋᒋᑲᑌᐠ 

ᐅᓇᒋᑫᐃᐧᓇᐣ ᒋᐯᔑᑯ ᐃᓇᑌᐠ ᒋᐅᐣᒋᓯᓭᐠ ᒋᒪᓇᒋᒋᑲᑌᐠ ᑭᒋᑭᐁᐧᑎᓄᐣᐠ ᐊᐦᑭᐣ. 

2. ᑲᐃᔑᐸᑫᐲᐦᐃᑲᑌᐠ 6 (ᑫᐸᑭᑎᓂᑫᐊᐧᐨ ᐊᓂᔑᓂᓂᐊᐧᐠ) ᑭ ᐊᐣᒋᐱᐦᐃᑲᑌ ᒋᐸᔭᑌᐃᐧᒋᑫᒪᑲᐠ 

o ᐊᓂᔑᓂᓂᐊᐧᐠ ᐃᓀᐣᑕᒧᐊᐧᐨ ᒋᐸᑭᑎᓂᑫᐊᐧᐨ ᑲᐃᔑᐊᐧᐸᐣᑕᒧᐊᐧᐨ ᑲᐧᔭᐠ ᒋᒪᒋᑕᓂᐊᐧᐠ ᐃᐦᐃᒪ 

ᐅᐣᒋ ᐊᐦᑭᐤ ᑲᐃᓇᐸᒋᒋᑲᑌᐠ ᐅᓇᒋᑫᐃᐧᐣ; 

3. ᑲᐃᔑᐸᑫᐱᐦᐃᑲᑌᐠ 7 (ᒪᒪᐤ ᑫᐃᐧᑕᓄᑭᒥᑎᐊᐧᐨ) ᑭ ᐊᐣᑕᓯᓇᐦᐃᑲᑌ ᒋᑭᓑᑭᓂᑲᑌᐠ ᐁᑲ ᒋᓇᑲᓑᑭᑫᒪᑲᐠ ᐅᓇᒋᑲᑌᐠ 

ᒪᒪᐤ ᑫᐃᐧᑕᓄᑭᒥᑎᐊᐧᐨ ᒋᒪᒋᒋᑲᑌᐠ ᑲᓇᑫ ᓂᓵᓯ ᒋᐃᐧᒋᐃᐧᑎᐊᐧᐨ ᑕᔑᑫᐃᐧᓇᐣ 

o ᒋᐸᔭᑌᐃᐧᐣᒋᑲᑌᐠ ᑫᐃᓇᓄᑭᐊᐧᐨ ᒥᓇ ᑫᐃᓇᐱᓇᓂᐊᐧᐠ ᐃᑭᐁᐧᓂᐊᐧᐠ ᒪᒪᐤ ᑫᐃᐧᑕᓄᑭᒥᑎᐊᐧᐨ 

ᐅᓇᒋᑲᑌᐠ, ᒋᑖᑯᓂᑲᑌᐠ ᐁᓇᑕᐁᐧᐣᑕᑯᐠ ᒫᒌ ᑕᔑᐣᒋᑲᑌᐠ ᐃᐦᐃᐁᐧ ᒪᒪᐤ ᑫᐃᐧᑕᓄᑭᒥᑎᐊᐧᐨ 

ᐃᐧᓇᐊᐧ ᒋᒪᒋᑐᐊᐧᐨ ᑲᓇᑫ ᓂᓵᓯ ᑕᔑᑫᐃᐧᓇᐣ; 

o ᒋᓇᒋᑲᑌᐠ ᐊᐊᐧᔑᒣ ᐃᐧ ᐊᓂᒋᒋᑲᑌᐠ ᒥᓂᑯᐠ ᑫᐊᐱᑕᒧᐊᐧᐨ ᒪᒪᐤ ᑫᐃᐧᑕᓄᑭᒥᑎᐊᐧᐨ ᒥᓇ 

ᒋᐅᓇᒋᑲᑌᑭᐣ ᑫᐊᓄᑭᑕᒧᐊᐧᐨ ᐊᐱᐃᐧᓇᐣ ᑲᑌᒪ ᑲᒥᑎ ᑲᐃᓇᐱᓇᓂᐋᐧᐣᐠ ᒋᐃᐧᒋᒋᑲᑌᐠ 

ᑫᐃᓇᓄᑭᒪᑲᐠ ᐅᐦᐅᐁᐧ ᐃᐧᑕᓄᑭᒥᑎᐃᐧᐣ; 

o ᒋᐸᔭᑌᐃᐧᒋᑲᑌᐠ ᐊᓂᐣ ᑫᑐᐃᑲᑌᐠ ᐅᓑᑭᒪᒋᒋᑲᑌᐠ ᐃᐧᑕᓄᑭᒥᑎᐃᐧᐣ ᒥᓇ ᑭᓑᑭᓂᑲᑌᐠ ᐅᐦᐅᐁᐧ 

ᒪᒪᐤ ᐃᐧᑕᓄᑭᒥᑎᐃᐧᐣ; 

o ᒋᒥᓇᑲᓀᐨ ᐅᑭᒪ ᑫᐃᓀᐣᑕᐣᐠ ᒋᐱᒋᑲᑌᐠ ᒋᔕᐳᓂᑲᑌᐠ ᐃᐦᐃᒪ ᐅᑭᐨᒪᐃᐧᐣ ᑲᐃᔑᒪᒪᐤ ᐊᐱᐊᐧᐨ 

(LGIC) ᑫᑯᐣ ᑲᐃᓀᒋᑲᑌᐠ ᐅᓇᒋᑫᐃᐧᐣ ᐃᑭᑐᐃᐧᐣ ᑲᐅᓇᑐᐊᐧᐨ ᒪᒪᐤ ᑲᐃᐧᑕᓄᑭᒥᑎᐊᐧᐨ; ᒥᓇ, 

o ᒋᓇᒋᑲᑌᐠ ᐊᓂᐣ ᑫᑐᒋᑲᑌᐠ ᐃᐧᐊᐣᒋᓯᒋᑲᑌᐠ ᐃᐦᐃᐁᐧᐣ ᑭᒋᑭᐁᐧᑎᓄᐣᐠ ᐅᓇᑯᓂᑫᐃᐧᐣ ᐃᑭᑐᐃᐧᐣ 

ᑫᒪᒋᒋᑲᑌᐠ. 

4. ᑲᐃᔑᐸᑫᐱᐦᐃᑲᑌᐠ 8 ᑭᐊᐣᒋᒪᓯᓇᐦᐃᑲᑌ ᒋᐸᑭᑎᓂᑲᑌᐠ ᑭᓑᐱᐣ ᑭᒋᑭᐁᐧᑎᓄᐣᐠ ᐊᐦᑭᐤ ᑲᐃᓇᐸᒋᒋᑲᑌᐠ ᐅᓇᒋᑫᐃᐧᐣ 

ᑫᑐᒋᑲᑌᐠ ᐊᐱ ᑮᔑᒋᑲᑌᐠ. 

5. ᑲᐃᔑᐸᑫᐱᐦᐃᑲᑌᐠ 12 (ᐅᓇᒋᑲᑌᐠ ᑭᓑᐱᐣ ᐁᑲ ᑲᐃᐧᐣ ᑕᔒᑫᐃᐧᐣ ᐊᐦᑭᐤ ᑲᐃᓇᐸᒋᒋᑲᑌᐠ ᐅᓇᒋᑫᐃᐧᐣ) ᑭᑭᓑᑭᓂᑲᑌ 

ᒋᐸᑭᑎᓂᑲᑌᐠ ᐅᐦᐅᐁᐧ ᐅᐣᒋ 

o ᐅᓑᑭ ᒪᒋᑕᐃᐧᓇᐣ ᑲᐃᐧᐣ ᑕᓇᐣᑕᐁᐧᐣᑕᑯᓰᓄᐣ LGIC ᐅᑎᑭᑐᐃᐧᐣ ᑲᔦᒪ ᐅᑭᒪᐃᐧᐣ ᐅᑎᑭᑐᐃᐧᐣ 

ᑲᐃᓇᑌᐠ ᑭᒋᑭᐁᐧᑎᓄᐣᐠ ᐃᓇᑯᓂᑫᐃᐧᐣ ᐁᑲ ᒪᔑ ᒋᒪᒋᑕᓂᐊᐧᐣᐠ ᐃᐦᐃᒼ ᐊᐦᑭᑲᐣᐠ ᑭᓑᐱᐣ ᐁᑲ ᑫᑯᐣ 

ᐅᓇᑌᐠ ᐊᐦᑭᐤ ᑲᐃᓇᐸᒋᒋᑲᑌᐠ ᐅᓇᒋᑫᐃᐧᐣ; ᒥᓇ 

o ᑲᐃᓀᒋᑲᑌᑭᐣ ᒪᒋᑕᐃᐧᓇᐣ ᑭᔭᐸᐨ ᑕᓇᐣᑕᐁᐧᐣᑕᑯᓄᐣ ᒋᑌᐱᓇᒧᐊᐧᐨ ᐅᐸᑭᑎᓂᑯᐃᐧᓂᐊᐧ ᒥᓇ 

ᔕᐳᓂᑫᐃᐧᓇᐣ ᑲᐃᔑᓇᐣᑕᐁᐧᐣᑕᑯᑭᐣ ᐃᐦᐃᒪ ᑯᑕᑭᔭᐣ ᐃᓇᑯᓂᑫᐃᐧᓇᐣ.  

6. ᑲᐃᔑᐸᑫᐱᐦᐃᑲᑌᐠ 14(5) (ᒪᒋᒋᑫᐃᐧᓇᐣ ᑭᓑᐱᐣ ᐊᔭᐠ ᑕᔑᑫᐃᐧᐣ ᐊᐦᑭᐤ ᑲᐃᓇᐸᒋᒋᑲᑌᐠ ᐅᓇᒋᑫᐃᐧᐣ – 

ᓇᑲᓑᑭᑫᐃᐧᐣ ᐁᑲ ᒋᐊᒋᑲᑌᐠ ᐃᓇᑯᓂᑫᐃᐧᓂᐣᐠ) ᑭ ᐊᐣᒋᒪᓯᓇᐦᐃᑲᑌᐠ ᒋᐃᐧᒋᒋᑲᑌᐠ ᐃᐧᑕᓄᑭᒥᑎᐃᐧᐣ 

ᐅᐣᑌᕒᐃᔪ ᒥᓇ ᐊᓂᔑᓂᓂᐊᐧᐠ ᐅᐣᒋ: 

o ᒋᓇᐣᑭᓂᑲᑌᐠ ᒥᓂᑯᐠ ᑲᓇᑕᐁᐧᐣᑕᑯᐠ ᐃᐧ ᐊᐣᒋᒋᑲᑌᐠ ᑖᔑᑫᐃᐧᐣ ᐊᐦᑭᐤ ᑲᐃᓇᐸᒋᒋᑲᑌᐠ 

ᐅᓇᒋᑫᐃᐧᐣ ᒥᓂᑯᐠ 6 ᑖᓱᐱᓯᒼ ᐊᑯᓇᐠ 9 ᐱᓯᒼ. ᐃᓇᑯᓂᑫᐃᐧᐣ ᐸᑭᑎᓂᑫᒪᑲᐣ ᑲᐃᓇᑌᐠ ᑎᐸᐦᐃᑲᐣ 

ᒋᐊᓄᑭᒋᑲᑌᐠ ᒥᓇ ᒋᑌᐯᐧᑕᑎᓇᓂᐊᐧᐠ ᑫᐃᔑ ᐊᐣᒋᓯᒋᑲᑌᐠ ᒥᓇᑲᓀᐨ LGIC ᐸᑭᑎᓇᐣᐠᐠ 

ᐅᑎᑭᑐᐃᐧᐣ ᐁᑭᓀᐣᑕᒧᐊᐧᐨ ᒪᒋᑕᐃᐧᐣ ᐅᓇᒋᑫᐃᐧᐣ ᒋᒥᓄᓭᐊᐧᐨ ᐃᓂᓂᐊᐧᐠ ᒥᓇ ᔓᓂᔭᐃᐧ 

ᒪᒋᑕᐃᐧᐣ ᐅᑎᓀᐣᑕᒧᐃᐧᓂᐊᐧ ᐅᐣᑌᕒᐃᔪ. 

7. ᑭᓑᑭᓂᑲᑌᐊᐧᐣ ᓂᔑᐣ ᓄᐣᑯᒼ ᑲᐃᓇᑌᑭᐣ ᐃᓇᑯᓂᑫᐃᐧᓇᐣ ᒥᓇ ᒋᔑᐊᒋᑲᑌᑭᐣ ᐃᐦᐃᒪ ᓄᑯᒼ ᐃᓇᑯᓂᑫᐃᐧᓂᐣᐠ: 

o ᐅᐣᑌᕒᐃᔪ ᐃᓇᑯᓂᑫᐃᐧᐣ 3/16 - ᒥᓂᑯᐠ ᑎᐸᐦᐃᑲᐣ ᑲᐸᑭᑎᓂᑲᑌᐠ ᒋᑲᑫᐧᑌᔭᐣ ᑲᐃᓇᒋᑲᑌᐠ 

ᐃᐦᐃᒪ ss. 12(2) 

o ᐅᐣᑌᕒᐃᔪ ᐃᓇᑯᓂᑫᐃᐧᐣ 117/11- ᑲᐸᑭᓂᑲᑌᐠ ᓄᑕᓯᓂᑫᐃᐧᑲᒥᐠ ᑖᑯ ᐊᐱ ᐊᓂᑭᐸᑲᐧᐦᐃᑲᑌᐠ 

ᐅᓇᒋᑫᐃᐧᐣ 

8. ᐁᑭ ᒪᒋᒋᑲᑌᑭᐣ “ᒪᒥᓄᒋᑫᐃᐧᓇᐣ ᒋᐊᐣᒋᒪᓯᓇᐦᐃᑲᑌᑭᐣ” ᑲᐃᔑ ᓇᐣᑕᐁᐧᐣᑕᑯᐠ, ᐅᓄᐁᐧᓂᐊᐧᐣ ᑖᑯ: 

o ᒋᒪᒥᓄᐲᐦᐃᑲᑌᑭᐣ ᐅᑭᒪᐃᐧ ᐱᒥᐃᐧᒋᑫᐃᐧᓇᐣ ᑲᐄᐧᐣᑌᑭᐣ ᐃᐦᐃᒪ ᐃᓇᑯᓂᑫᐃᐧᓂᐣᐣᐠ; 

o ᐁᐸᔭᑌᐄᐧᐣᒋᑲᑌᐠ ᐊᐣᑎᓀᑫ ᑫᐃᔑᐸᑭᑎᓂᑲᑌᑭᐣ ᐃᓀᐣᑕᒧᐃᐧᓇᐣ ᑫᐃᔑᐸᑭᑎᓂᑲᑌᑭᐣ ᐁᑲ 

ᒋᒫᐣᓯᓭᐠ ᒪᓑᑲᐃᐧᓯᐃᐧᐣ ᐃᐦᐃᒪ ᑲᐄᐧᐣᑌᐠ ᐃᓇᑯᓂᑫᐃᐧᓂᐣᐠ ᑭᓑᐱᐣ ᐁᑲ ᐁᔭᔭᐠ ᐃᓇᑯᓂᑫᐃᐧᐣ 

ᐋᐣᑎᓀᑫ ᑫᐅᐣᒋ ᐅᓇᒋᑲᓂᐊᐧᐠ; ᒥᓇ 

o ᒋᒪᒥᓄᐲᐦᐃᑲᑌᐠ ᑲᐃᔑᐃᐧᐣᒋᑲᑌᐠ ‘ᓄᑕᓯᓃᑫᐃᐧᐣ ᑎᐹᐦᐊᑲᓇᐣ’ ᒥᓯᐁᐧ ᑲᐃᔑᒪᓯᓇᐦᐃᑲᑌᐠ 

ᐃᓇᑯᓂᑫᐃᐧᓂᐣᐠ ᒪᔭᒼ ᒋᓇᒋᑲᑌᐠ ᑲᑭᔑ ᒪᒥᓄᒋᑲᑌᐠ ᓄᑕᓯᓂᑫᐃᐧ ᐃᓇᑯᓂᑫᐃᐧᐣ ᒥᓇ ᓄᑕᓯᓂᑫᐃᐧ 

ᑎᐸᐦᐊᑮᐃᐧᐣ ᑲᑭᔑᐸᑭᑎᓂᑲᑌᐠ ᐱᐋᐧᐱᑯᐣᐠ ᐅᔑᐱᐦᐃᑫᐃᐧᐣ ᒥᓇ ᑫᐅᐣᒋ ᐱᒥᐃᐧᒋᑲᑌᐠ.  

 

ᐃᑭᑐᐃᐧᓇᐣ ᑲᑮᑌᐱᓂᑲᑌᑭᐣ 

# ᐲᐊᐧᐱᑯᐣᐠ: 14 

# ᑲᑭᒪᓯᓇᐦᐊᒧᐊᐧᐨ: 0 

ᑕᓰᐣ ᐊᐦᑭᐣᑖᓱᐣ: 14 

 

ᑫᐃᓯᓭᑭᐣ ᐸᐸᒥᑲᑫᐧᑌᐃᐣ 

ᑮᒪᒋᑐᒥᐣ ᐊᓄᑭᐃᐧᐣ ᒋ ᐊᐣᒋᑲᓇᐊᐧᐸᐣᒋᑲᑌᐠ ᐃᐦᐃᐁᐧ Far North Act, 2010 ᐃᐦᐃᒪᓀᑫ ᐊᐦᑭᑲᐣᐠ ᑳᑕᑯᑭᐣ 

ᑲᐃᔑ ᓴᑲᑭᐱᐦᐃᑲᑌᑭᐣ ᐅᐣᑌᕒᐃᔪ ᐃᐧᐣᑕᒪᑫᐃᐧᐣ, ᑲᐋᐧᐸᒥᑎᓇᓂᐊᐧᐣᐠ/ᐱᐊᐧᐱᑯᐣᐠ ᒪᐊᐧᒋᐦᐃᑎᐃᐧᐣ ᑖᑐᒋᑲᑌᐊᐧᐣ 

ᒥᓇ ᒋᒪᒪᐤᐱᓇᓂᐊᐧᐠ ᑕᔑᑫᐃᐧᓂᐣᐠ ᒥᓇ ᐱᒥᐃᐧᒋᑫᐃᐧᓇᐣ. ᐸᐸᒥᑲᑫᐧᑌᐃᐧᓇᐣ ᑫᑐᒋᑲᑌᑭᐣ ᐅᓄᐁᐧᓂᐊᐧᐣ:  

o ᐊᐦᑮᑲᐣᐠ ᑲᑕᑲᐧᑭᐣ ᑲᐃᔑᓴᑲᑭᐱᐦᐃᑲᑌᑭᐣ ᐅᐦᐅᒪ ᐅᐣᐟᑌᕒᐃᔪ ᐄᐣᑕᒪᑫᐃᐧᐣ - ᓄᐯᒼᐳᕒ 30, 2020 

ᐊᑯᓇᐠ ᒐᓂᐁᐧᕒᐃ 14, 2021 

o ᒫᐊᐧᒋᐦᐃᑎᐃᐧᐣ ᐃᐦᐃᒪ ᑕᐣᑐᕒ ᐯ - ᐯᐱᐁᐧᕒᐃ 2020  

o ᓃᐃᐧᐣ ᐲᐊᐧᐱᑯᐣᐠ ᒫᐊᐧᒋᐦᐃᑎᐃᐧᓇᐣ - ᓄᐯᒼᐳᕒ 2020 

o ᓂᔑᐣ ᐱᑭᓑ ᒪᐊᐧᒋᐦᐃᑎᐃᐧᓇᐣ - ᐁᐧᐱᑫᐧ ᑖᔑᑫᐃᐧᐣ ᒣᑲᐧᐨ ᓄᐯᒼᐳᕒ 24, 2020, ᒥᓇ ᒧᐢ ᒫᓑᑭᑯᐠ ᑖᔑᑫᐃᐧᐣ 

ᒣᑲᐧᐨ ᑎᓭᒼᐳᕒ 15, 2020. 

• ᑲᑭᓀᐣᒋᑲᑌᐠ ᑫᐃᔑᐊᐣᒋᒋᑲᑌᐠ ᒋᒥᓄᓭᐠ ᐅᓇᒋᑲᑌᐠ ᒪᒪᐤ ᐃᐧᑕᓄᑭᒥᑎᐃᐧᐣ ᑭᐃᐧᒋᒋᑲᑌ, ᐊᐱ ᐊᐧᐸᐣᒋᑲᑌᐠ 

ᑫᐃᔑ ᒪᓯᓇᐦᐃᑲᑌᐠ ᑳᐃᐧᔑ ᒪᒥᓄᒋᑲᑌᓬ. 

• ᑳᐃᐧᔑᐊᐣᒋᒋᑲᑌᑭᐸᐣ ᒋᒦᓇᑲᓀᐨ ᐅᑭᒪᐃᐧᐣ ᑲᐃᔑᐅᓀᐣᒋᑫᐨ ᑳᐅᓇᒋᑲᑌᑭᐣ ᑭᒋᑭᐁᐧᑎᓄᐣᐠ ᐊᐦᑭᐤ 

ᑲᐃᓇᐸᒋᒋᑲᑌᐠ ᐃᓇᑯᓂᑫᐃᐧᐣ ᑭᔑᐊᐧᐸᐣᒋᑲᑌᐠ ᒋᒪᐣᓯᓭᐦᐃᐁᐧᒪᑲᐠ ᒋᓇᑲᓑᑭᑫᒪᑲᐠ ᐅᓇᒋᑲᑌᑭᐣ 

ᑫᐃᔑᑲᓇᐊᐧᐸᐣᒋᑲᑌᑭᐣ ᑕᔑᑫᐃᐧᓂᐣᐠ ᐊᐦᑭᐤ ᑲᐃᓇᐸᒋᒋᑲᑌᐠ ᐅᓇᒋᑫᐃᐧᓇᐣ. 

• ᑭᒪᐊᐧᐣᑐᓭᐊᐧᐣ ᐃᑭᑐᐃᐧᓇᐣ ᑲᐄᐧᔑ ᐊᐣᒋᓯᒋᑲᑌᐠ ᑫᒪᓇᒋᒋᑲᑌᑭᐣ ᐃᓇᒋᑫᐃᐧᐣ ᐃᐦᐃᒪ ᐃᓇᑯᓂᑫᐃᐧᓂᐣᐠ. 

ᐊᓂᐣᑕ ᑭ ᐃᑭᑐᐊᐧᐠ ᒋᑭᓑᑭᓂᑲᑌᐠ ᑲᐃᔑᐃᐧᐣᒋᑫᒪᑲᑭᐣ ᐊᐦᑭᐣ ᒥᓇ ᐊᓂᐣᑕ ᐁᑭᑭᑐᐊᐧᐨ ᐁᑲ ᒋᑭᓑᑭᓂᑲᑌᐠ.  

• ᑮᒪᐊᐧᐣᑐᓭᐊᐧᐣ ᐃᑭᑐᐃᐧᓇᐣ ᑲᑮᑌᐱᓂᑲᑌᑭᐣ ᑲᑮᓀᒋᑲᑌᐠ ᒋᑮᓑᑭᓂᑲᑌᐠ ᑲᐃᔑᐸᑫᐱᐦᐃᑲᑌᐠ 12. ᐅᐦᐅᐁᐧ 

ᑲᐃᔑᐸᑫᐲᐦᐃᑲᑌᐠ ᑭᓇᑲᓑᑭᑫᒪᑲᐣ ᐋᓂᐣᑕ ᐊᐦᑭᐤ ᒪᒋᑕᐃᐧᓇᐣ, ᑎᓄᑲᐣ ᑲᐸᑭᓂᑲᑌᐠ ᓄᑕᓯᓃᑫᐃᐧᑲᒥᐠ ᑲᔦᒪ ᑲ 

ᐅᔑᒋᑲᑌᐠ ᓀᐣᑲᐤ ᒥᑲᓇ ᑭᓑᐱᐣ ᐁᑲ ᐊᔭᐠ ᑕᔒᑫᐃᐧᐣ ᐊᐦᑭᐤ ᑲᐃᓇᐸᒋᒋᑲᑌᐠ ᐅᓇᒋᑫᐃᐧᐣ  ᐸᓂᒪ ᐱᑯ ᐅᑭᒪᐃᐧᐣ 

ᑲᔦᒪ LGIC ᐅᑎᑭᑐᐃᐧᐣ ᐸᑭᑎᓂᑲᑌᐠ ᑲᐃᓇᑌᐠ ᐃᓇᑯᓂᑫᐃᐧᐣ.  

• ᑯᑕᑭᔭᐣ ᐃᑭᑐᐃᐧᓇᐣ ᐁᑲ ᐅᐦᐅᒪ ᑲᐃᓯᓭᐠ ᒋᑭᑕᑯᓂᑲᑌᑭᐣ ᑲᐃᐧᔑ ᐊᐣᒋᒋᑲᑌᐠ ᐃᓇᑯᓂᑫᐃᐧᐣ ᐅᓄᐁᐧᓂᐊᐧᐣ:   

o ᒌᐄᐧᒋᒋᑲᑌᑭᐣ ᒋᓂᓯᑕᐃᐧᓂᑲᑌᑭᐣ ᑲᐃᔑ ᐯᐯᔑᑯᑭᐣ ᑲᑭᐅᓇᒋᑲᑌᑭᐣ ᐊᐦᑭᐤ ᑲᐃᓇᐸᒋᒋᑲᑌᐠ 

ᐅᓇᒋᑫᐃᐧᓇᐣ;  

o ᒋᑌᐱᓭᐊᐧᐨ ᔓᓂᔭᓇᐣ ᑕᔒᑫᐃᐧᓇᐣ;  

o ᒋᑕᐱᑕ ᐃᓯᓭᑭᐣ ᐅᓇᒋᑫᐃᐧᓇᐣ ᒥᓇ ᑲᐃᔑ ᐅᓀᐣᒋᑲᑌᑭᐣ ᐅᓇᒋᑫᐃᐧᓇᐣ ᒋᐱᒥᐃᐧᒋᑲᑌᑭᐣ ᐊᐦᑭᐣ ᒥᓇ 

ᐦᑭᑲᐣᐠ ᑲᑖᑲᐧᑭᐣ; ᒥᓇ   

o ᐁᐱᒥᑲᒪᑲᑭᐣ ᑲᓇᑲᓑᑭᑲᑌᑭᐣ ᑲᐃᓇᒋᑲᑌᐠ ᐃᓇᑯᓂᑫᐃᐧᐣ ᑲᐃᔑ ᐅᓀᐣᑕᒧᐊᐧᐨ ᐅᑭᒪᐃᐧᐣ ᒥᓇ LGIC 

ᐅᑐᓀᐣᒋᑫᐃᐧᐣ.   

 

ᐁᑮᐅᐣᒋᓭᑭᐣ ᐃᑭᑐᐃᐧᓇᐣ ᑲᑮᑌᐱᓂᑲᑌᑭᐣ, ᓃᔑᐣ ᑫᐃᔑ ᐊᐣᑕᓯᓇᐦᐃᑲᑌᐠ ᐅᓇᑯᓂᑲᐣ ᑮᐊᐧᐸᐣᒋᑲᑌ:  

1. ᐊᐊᐧᔑᒣ ᒋᐊᐣᒋᒋᑲᑌᐠ ᑲᐃᔑᐸᑫᐲᐦᐃᑲᑌᐠ 2 ᐃᐦᐃᒪ ᑲᐃᔑᐸᑫᐱᐦᐃᑲᑌᐠ 5 ᐃᐦᐃᒪ ᐃᓇᑯᓂᑫᐃᐧᓂᐣᐠ 

ᒋᐸᔭᑌᐲᐦᐃᑲᑌᐠ ᐃᓂᐁᐧᓂᐊᐧᐣ ᑲᓴᑭᓯᑭᐣ ᑲᒪᓇᒋᒋᑲᑌᑭᐣ ᐊᐦᑭᐣ ᐁᑲ ᒋᓇᐣᑕᐁᐧᐣᑕᑯᐠ ᒣᑲᐧᐨ ᑐᒋᑲᑌᑭᐣ 

ᐊᐦᑭᐤ ᑲᐃᓇᐸᒋᒋᑲᑌᐠ ᐅᓇᒋᑫᐃᐧᐣ.  



 

4 
 

2. ᐊᐊᐧᔑᒣ ᒋᐊᐣᒋᒋᑲᑌᐠ ᑲᐃᔑᐸᑫᐲᐦᐃᑲᑌᐠ 6, ᒋᓂᓯᑕᐃᐧᓂᑲᑌᐠ ᐊᓂᔑᓂᓂ ᐅᑭᑫᐣᑕᒪᐃᐧᐣ ᒥᓇ 

ᑫᐃᔑᐊᐧᐸᐣᑕᐣᐠ ᐊᓂᔑᓂᓂᐊᐧᐠ ᒋᑭᑖᑯᓂᑲᑌᑭᐣ ᒣᑲᐧᐨ ᐊᐦᑭᐤ ᑲᐃᓇᐸᒋᒋᑲᑌᐠ ᐅᓇᒋᑫᐃᐧᐣ ᑐᒋᑲᑌᐠ 

ᑲᐃᓇᒋᑲᓂᐊᐧᐠ ᐃᐦᐃᒪ ᐃᓇᑯᓂᑫᐃᐧᓂᐣᐠ.  

 

ᐃᓇᑯᓂᑫᐃᐧᐣ ᑲᐃᔑᒪᐊᐧᐣᑐᐱᐦᐃᑲᑌᑭᐣ ᐄᐧᐣᑕᒪᑫᐃᐧᐣ 

ᒪᔭᒼ ᒋᓯᓭᐠ ᑲᐃᓯᓇᐣᑕᐁᐧᐣᑕᑯᐠ ᑲᐃᓇᑌᐠ Modernizing Ontario for People and Business Act, 2020 

(MOPBA), ᐁᐃᐧᐣᒋᑲᑌᐠ ᐊᓂᐣ ᐁᑭᑐᒪᑲᐠ ᐃᓇᑯᓂᑫᐃᐧᓇᐣ ᑫᐃᔑᒥᑯᓑᑲᑫᒪᑲᐠ ᐃᐧᐣᑕᒪᑫᓇᓂᐊᐧᐣ ᐅᐦᐅᒼ 

ᑲᓂᔒᒪᓯᓇᐦᐃᑲᑌᐠ.   

 

ᐁᔑᐃᐧᑕᒪᑫᓇᓂᐊᐧᐠ ᐃᓇᑯᓂᑫᐃᐧᐣ ᑫᐃᔑᒦᑯᓑᑲᑫᒪᑲᐠ: ᑲᐃᐧᐣ ᐊᔭᒪᑲᓯᓄᐣ ᔓᓂᔭ ᒣᑎᓂᑫᐃᐧᐣ ᑲᐃᔑ ᐊᐣᒋᒋᑲᑌᐠ 

ᐅᐦᐅᐁᐧ ᐃᓇᑯᓂᑫᐃᐧᐣ. ᑲᑭᔑᒥᑭᑲᑌᐠ ᐃᐦᐃᒪ ᐃᓇᑯᓂᑫᐃᐧᐣ ᑫᐃᔑᒥᑭᑲᑌᐠ ᑲᑭᓇᑲᒋᒋᑲᑌᐠ, ᐅᓄᐁᐧᓂᐊᐧᐣ 

ᐊᐣᒋᒋᑫᐃᐧᓇᐣ, ᑭᓑᐱᐣ ᔕᐳᓂᑲᑌᑭᐣ, ᐃᓀᐣᒋᑲᑌᐠ ᒋᑕᐸᓯᓂᑲᑌᐠ ᔓᓂᔭ ᒣᑎᓂᑫᐃᐧᐣ ᐅᐦᐅᐁᐧ ᐊᓄᑭᐃᐧᐣ 

ᑲᑐᑕᒧᐊᐧᐨ ᑲᑮᔑ ᓇᐣᑕᐁᐧᐣᑕᑯᓯᐊᐧᐨ ᒋᓇᓇᐣᑕᐊᐧᐸᐣᑕᒧᐊᐧᐨ ᐁᑲ ᒋᑐᑕᒧᐊᐧᐨ ᑲᔦᒼ ᒋᓈᑯᓂᑲᑌᐠ ᐁᑲ 

ᒋᑐᑕᒧᐊᐧᐨ ᐅᑭᒪᐃᐧᐣ ᒋᐸᑭᑎᓇᐣᐠ ᐃᐦᐃᒪ ᑭᒋᑮᐁᐧᑎᓄᐣᐠ ᐃᓇᑯᓂᑫᐃᐧᐣ ᐁᑲ ᒪᔑ ᒪᒋᑖᐊᐧᐨ ᐊᓂᐣᑕ ᐊᐦᑭᐤ 

ᒪᒋᑕᐃᐧᓇᐣ ᒣᑲᐧᐨ ᐁᑲ ᒪᔑ ᐁᔕᐳᓂᑲᑌᐠ ᐊᐦᑭᐤ ᑲᐃᓇᐸᒋᒋᑲᑌᐠ ᐅᓇᒋᑫᐃᐧᐣ. ᐁᑖᑯᓇᑲᓀᐊᐧᐨ ᐊᓂᔑᓂᓂᐤ 

ᑕᔒᑫᐃᐧᓇᐣ ᐅᐁᐧᑎ ᑭᐁᐧᑎᓄᐣᐠ ᑲᑮᓇᐣᑕᐁᐧᐣᑕᑯᓯᐊᐧᐨ ᒋᑲᑫᐧᑌᐊᐧᐨ ᐅᑭᒪᐃᐧᐣ ᐅᑎᑭᑐᐃᐧᐣ ᐃᐦᐃᒪ ᒋᐊᐸᒋᑐᐨ 

ᑲᐃᑭᑐᒪᑲᐠ ᑭᒋᑮᐁᐧᑎᓄᐣᐠ ᐃᓇᑯᓂᑲᐣ ᐁᑲ ᒪᔑ ᒪᒋᑕᐊᐧᐨ ᑫᑯᓇᐣ ᒪᒋᑕᐃᐧᓇᐣ ᑫᒥᓄᓭᐦᐃᑯᐊᐧᐨ ᐃᐦᐃᒪ 

ᑲᐃᔑᓇᐣᑕᐁᐧᐣᑕᑯᑭᐣ ᑕᔒᑫᐃᐧᓂᐣᐠ ᑲᔦᒪ ᐊᓂᔑᓂᓂ ᑫᐊᐸᒋᑐᐊᐧᐨ.   

 

ᑫᐄᐧᒋᐦᐃᑯᔭᐣ ᐯᐸᓄᐣ   

ᑲ ᐊᓂᔑᓂᓂᐤ ᒪᓯᓇᐦᐃᑲᑌᑭᐣ ᐃᐧᐣᑕᒪᑫᐃᐧᐣ (ᐅᒪᓑᑭᑯᒧᐃᐧᐣ, ᐊᓂᔑᓂᓃᒧᐃᐧᐣ, ᐅᒋᐯᐧᒧᐃᐧᐣ)  

ᑯᑕᑭᔭᐣ ᑫᐊᐸᒋᑐᔭᓂᐣ ᐃᐦᐃᒪ ᐱᐊᐧᐱᑯᐣᐠ  

Far North Act, 2010 
Far North Land Use Planning Initiative 
O. Reg. 3/16 Minister’s Order 
O. Reg. 117/11 Prohibited Developments: Opening a Mine 
O. Reg. 21/11 Description of the Far North 
 

ᑯᑕᑮᔭᐣ ERO ᐄᐧᐣᑕᒪᑫᐃᐧᓇᐣ  

019-2684 – Proposed Amendments to the Far North Act, 2010 
013-4734 - Proposal in support of the province’s review of the Far North Act 

ᐅᔑᐲᐦᐃᑫᐃᐧᑲᒥᑯᐣ  

Ministry of Northern Development, Mines, Natural Resources and Forestry 
Far North Branch 
1st Floor, 421 James St S, Thunder Bay, ON P7E 2V6 

Contact  
Jennifer Chikoski or Colin Chambers 
Senior Planning Coordinators, Far North Branch 
farnorthfeedback@ontario.ca 

https://www.ontario.ca/laws/statute/10f18?search=Far+North+Act
https://www.ontario.ca/page/far-north-land-use-planning-initiative
https://www.ontario.ca/laws/regulation/160003
https://www.ontario.ca/laws/regulation/110117
https://www.ontario.ca/laws/regulation/110021
https://ero.ontario.ca/notice/019-2684
https://ero.ontario.ca/notice/013-4734
mailto:farnorthfeedback@ontario.ca

